
 

Adroddiad i’r Cabinet  

Dyddiad y cyfarfod 22 Medi 2020 

Aelod/Swyddog Arweiniol   Y Cyng. Huw Hilditch-Roberts, Aelod Arweiniol Addysg, 

Gwasanaethau Plant ac Ymgysylltu â’r Cyhoedd 

Awdur yr adroddiad Geraint Davies, Pennaeth Dros Dro Addysg  

Teitl Rhaglen Ysgolion yr 21ain ganrif – Cynigion Band B 

1. Am beth mae’r adroddiad yn sôn? 

Mae’r adroddiad yn cynnwys yr wybodaeth ddiweddaraf am gynnydd cynigion Sir 

Ddinbych ar gyfer Band B Rhaglen Ysgolion yr 21ain Ganrif sy’n cael eu cyflawni mewn 

partneriaeth â Llywodraeth Cymru. 

2. Beth yw'r rheswm dros wneud yr adroddiad hwn? 

I alluogi’r Cabinet i gymeradwyo’r dull ar gyfer darparu prosiectau Band B Rhaglen 

Ysgolion yr 21ain Ganrif yn Sir Ddinbych.  

3. Beth yw’r Argymhellion? 

I roi cymeradwyaeth i ddechrau’r prosiectau yn Ysgol Plas Brondyffryn / Ysgol Uwchradd 

Dinbych, Dinbych; Ysgol Bryn Collen / Ysgol Gwernant, Llangollen ac Ysgol Pendref, 

Dinbych fel rhan o gam cyntaf prosiectau Band B Rhaglen Ysgolion yr 21ain ganrif.  

I barhau i geisio cyllid ychwanegol ar gyfer ail gam prosiectau Band B ac adolygu'r sefyllfa 

mewn 18 mis i ddarganfod opsiynau ar gyfer cyflawni rhai o'r prosiectau hyn. 

 



 
 

4. Manylion yr Adroddiad 

4.1 Ym mis Rhagfyr ystyriodd y Cabinet dri dewis i fwrw ymlaen â phrosiectau Band B 

Rhaglen Ysgolion yr 21ain Ganrif Sir Ddinbych. Roedd yr aelodau yn cefnogi’r dewis i 

geisio cyllid ychwanegol gan Lywodraeth Cymru drwy Raglen Amlinellol Strategol 

ddiwygiedig. Yn seiliedig ar y ffigyrau dynodol roedd angen cynnydd o oddeutu £15 miliwn 

gan Lywodraeth Cymru i ddarparu’r rhaglen gwerth £83 miliwn. Byddai’r rhaglen hon yn 

gofyn am gyfraniad nes at £21 miliwn gan Sir Ddinbych, yn unol â chyllid y Cynllun 

Corfforaethol. Ym mis Chwefror 2020 fe ystyriodd Lywodraeth Cymru y Rhaglen Amlinellol 

Strategol ddiwygiedig a derbyniwyd yr ymateb canlynol ym mis Mawrth 2020. 

Rydym wedi derbyn nifer o geisiadau am ddiwygiadau i'r Rhaglen Amlinellol Strategol ac 

yn ymwybodol o gyllid a fforddiadwyedd yn y cyfnod cynnar hwn o Fand B. Felly roedd 

angen i ni ddiffinio proses i drin ceisiadau o'r fath yn gyson. Yn dilyn trafodaeth yng 

nghyfarfod diweddar y Panel Buddsoddi mewn Addysg, mae'r Gweinidog Addysg 

bellach wedi cytuno ar y broses y manylir arni isod: 

 Pan fo partneriaid cyflenwi yn dymuno cynnwys a blaenoriaethu cynllun newydd 

na chafodd ei ystyried yn eu SOP Band B gwreiddiol, rhaid iddynt adolygu eu 

SOP i adlewyrchu trefn blaenoriaeth cynlluniau gydag unrhyw gynlluniau sy'n 

disgyn yn fwy na'r amlen ariannu wreiddiol yn eistedd ar a Rhestr “wrth gefn” hyd 

nes y ceir cyllid uwchlaw'r amlen wreiddiol. 

 Fel rheol ni chaniateir i bartneriaid cyflenwi gyfnewid prosiect a ariennir gan MIM i 

brosiect a ariennir gan Gyfalaf; 

 Caniateir i bartneriaid cyflenwi gyfnewid prosiect a ariennir gan Gyfalaf i brosiect 

a ariennir gan MIM (yn amodol ar argaeledd cyllid refeniw); 

 Gall partneriaid cyflenwi gyfnewid cynlluniau i mewn ac allan o Fand B yn eu 

hamlen ariannu wreiddiol ar yr amod bod eu SOP gwreiddiol yn cael ei ddiwygio i 

wneud y cynllun amnewid yn rhan o Fand B. Byddai'r newid hwn yn amodol ar 

gymeradwyaeth trwy broses achos busnes Llywodraeth Cymru. 

4.2 I bob pwrpas, mae hyn wedi arwain at adolygu’r rhestr o brosiectau ac ystyried 

darparu’r rhaglen mewn dwy ran. Byddai’r prosiectau cam cyntaf (gweler Atodiad 1) yn 

cynnwys dechrau ar y gwaith dichonolrwydd manwl er mwyn rhoi’r prosiectau ar waith. Ar 

gyfer yr ail gam, bydd y Cyngor yn parhau i drafod yr achos am adnoddau ychwanegol 



 
 

gyda Llywodraeth Cymru a bydd y sefyllfa hon yn cael ei hadolygu ymhen deunaw mis i 

ganfod y dewisiadau ar gyfer darparu rhai o’r prosiectau. 

4.3 Bydd prosiectau Cam 1 yn cael eu datblygu fel prosiectau unigol. Bydd achosion 

busnes unigol yn cael eu datblygu yn defnyddio Model Busnes 5 Achos Llywodraeth 

Cymru ac ar gerrig milltir allweddol byddant yn destun adolygiad manwl gan y Grŵp 

Buddsoddi Strategol / Cabinet ac ati yn ogystal â threfniadau cymeradwyo Llywodraeth 

Cymru. Bydd y broses gaffael yn cael ei chynnal drwy Fframwaith Adeiladu Gogledd 

Cymru. Cafodd Band A effaith gadarnhaol ar economi gogledd Cymru a bydd Sir Ddinbych 

yn ceisio gwneud yr un peth eto drwy fecanweithiau'r fframwaith. 

5. Sut mae’r penderfyniad yn cyfrannu at y Blaenoriaethau 

Corfforaethol? 

Bydd y cynigion yn cynorthwyo’r Cyngor i gwrdd â’r flaenoriaeth ar gyfer pobl ifanc - o ran 

gwneud Sir Ddinbych yn lle y bydd ar bobl ifanc eisiau byw a gweithio ynddo a chanddynt 

y sgiliau i wneud hynny. Yn benodol, bydd Sir Ddinbych yn gallu parhau i foderneiddio 

ysgolion drwy Raglen Ysgolion yr 21ain Ganrif ac, os ydym yn llwyddo, rydym ni’n 

rhagweld y bydd gennym ni gyfleusterau ysgol modern sy’n gwella dysgu disgyblion 

ymhellach.  

Gall prosiectau Band B Ysgolion yr 21ain Ganrif a’r hyn a wneir gydag unrhyw safle gwag 

wneud cyfraniad sylweddol at gyrraedd nod y Cyngor o fod yn Ddi-garbon Net ac Ecolegol 

Gadarnhaol erbyn 2030. Drwy wneud hyn bydd hefyd yn dangos cyfraniad clir at fynd i’r 

afael â’r newid yn yr hinsawdd a’r argyfwng ecolegol - a ddatganwyd gan y Cyngor Llawn 

ym mis Gorffennaf 2019. Mae Llywodraeth Cymru, drwy’r Cynllun Ffyniant i Bawb: Cymru 

Carbon Isel (2019), wedi targedu’r sector cyhoeddus yng Nghymru i fod yn ddi-garbon net 

erbyn 2030 ac mae gan ddatgarboneiddio y potensial i fod yn ystyriaeth allweddol yn 

rhaglen ariannu Band B (ac C) Ysgolion yr 21ain Ganrif. Drwy ddysgu gwersi prosiectau 

Band A Ysgolion yr 21ain Ganrif a thrwy ddatblygu, darparu a rheoli adeiladau di-

garbon/carbon isel sydd mewn defnydd, gall prosiectau Band B Ysgolion yr 21ain Ganrif 

leihau costau rhedeg yr Awdurdod o ran arian a charbon ynghyd â darparu patrwm i 

amgylchoedd dysgu eraill. 

 



 
 

6. Faint fydd hyn yn ei gostio a sut y bydd yn effeithio 

ar wasanaethau eraill? 

Byddai’r rhaglen gyfan ar gyfer Band B, os bydd Llywodraeth Cymru yn rhyddhau 

adnoddau ychwanegol, yn costio £21 miliwn i Sir Ddinbych fel y nodir yn Atodiad 1. 

Gwerth y gwaith cam cyntaf i gael ei gymeradwyo yw £51.9 miliwn, a bydd Sir Ddinbych yn 

ariannu £15.8 miliwn drwy ei Gynllun Corfforaethol. Pe bai’r cynigion yn cael eu 

gweithredu, byddai datblygiad y Rhaglen yn parhau i greu gwaith i dimau eraill yn y 

Cyngor, yn enwedig Dylunio, Adeiladu a Chynnal a Chadw. Mae costau’r timau hyn wedi’u 

cynnwys yn y costau amlinellol cyfan.  

7. Beth yw prif gasgliadau’r Asesiad o’r Effaith ar Les?  

Dylai datblygu rhaglen i fuddsoddi yn Ysgolion yr 21ain Ganrif gael effaith gadarnhaol ar 

Sir Ddinbych (gwelwch Atodiad 2). Bydd y cyfnod adeiladu’n golygu y bydd mwy o 

fuddsoddi mewn cwmnïau lleol a gwell cyfleoedd gwaith. Gall dewis safle gael effaith 

negyddol ar wytnwch Sir Ddinbych ac felly bydd angen ystyried hyn yn ofalus. Dylai 

darparu adeiladau modern gael effaith gadarnhaol ar Sir Ddinbych iachach a mwy cyfartal, 

gan ddarparu cyfle am gymuned fwy cydlynol. Bydd angen ystyried y gwersi a ddysgwyd 

yn ystod Band A wrth ddatblygu’r dull ar gyfer rheoli ynni ym Mand B. Bydd yr effaith ar 

y Gymraeg yn cael ei arwain gan ble wneir buddsoddiad. 

8. Pa ymgynghoriadau sydd wedi’u cynnal gyda Chraffu ac 

eraill? 

Ymgynghorwyd â’r Cynghorwyr yn ystod cyfarfod anffurfiol ym mis Rhagfyr 2016. Yna 

cafodd y blaenoriaethau a nodwyd eu cynnwys yn y Rhaglen Amlinellol Strategol a 

gymeradwywyd gan y Cabinet yn 2017. Cynhaliwyd trafodaethau gyda budd-ddeiliaid ym 

mis Rhagfyr 2019 ac mae trafodaethau pellach wedi’u trefnu gyda phenaethiaid cyn y 

cyfarfod hwn.  

9. Datganiad y Prif Swyddog Cyllid 

Mae cyllid cychwynnol wedi’i gynnwys yn y Cynllun Ariannol Tymor Canolig dros y 5 

mlynedd nesaf, fel rhan o’r Cynllun Corfforaethol cyfredol yn y lle cyntaf ond i barhau i’r 

dyfodol oherwydd yr ymrwymiad hirdymor. Mae hwn yn amlwg yn ymrwymiad ariannol 



 
 

mawr ac mae’n braf gweld y dull gofalus ac ystyriol sydd wedi'i gynnwys yn yr adroddiad 

hwn. Bydd ymrwymiadau ariannol pellach yn cael eu cynnwys fel bo’n briodol.  

10. Pa risgiau sydd yna ac a oes unrhyw beth y gallwn ei 

wneud i’w lleihau? 

Mae’r Rhaglen Moderneiddio Addysg bresennol yn cynnwys gweithdrefnau clir ar gyfer 

rheoli ac uwchgyfeirio risgiau ar lefel y rhaglen a’r prosiect. Pe bai’r rhaglen yn cael ei 

symud yn ei blaen, byddai'r gweithdrefnau hyn yn parhau. Byddai’r risgiau sy’n gysylltiedig 

â lleihau’r rhaglen yn effeithio’n bennaf ar ddwy ardal. Drwy dderbyn y risg sydd mewn 

perthynas â chynnal a chadw adeiladau gwael neu rai sy'n rhy hen, mae disgwyl i gostau 

cynnal a chadw gynyddu dros amser. Gallai hyn effeithio ar gyfleoedd dysgu disgyblion 

sydd mewn adeiladau o'r fath. 

11. Pŵer i wneud y Penderfyniad 

Mae Adran 14 Deddf Addysg 1996 yn rhoi dyletswydd ar awdurdodau lleol i sicrhau bod 

digon o ysgolion i ddarparu addysg gynradd ac uwchradd. 


